BAB 4

PROPAGANDA PARTI KOMUNIS MALAYA

4.1 Propaganda Senjata Peperangan Gerila

PKM melalui saluran propagandanya cuba memperjelaskan kepada rakyat bahawa
tindakan ganas yang mereka lakukan disasarkan hanya kepada penjajah British serta
kuncu-kuncu penjajah dan bukan kepada rakyat Tanah Melayu. Semasa insiden
pembunuhan John Allison dan Ian Christian di Sungai Siput, salah-seorang daripada
gerila PKM yang terlibat memberi peringatan kepada dua orang kerani estet yang
menyaksikan pembunuhan itu supaya jangan merasa takut kerana sasaran mereka
hanyalah bangsa eropah dan mereka yang pro-British sahaja.' Merujuk manifesto yang
dikeluarkan oleh Jawatankuasa Pusat PKM pada 25 Januari 1949 yang mengisytiharkan

bahawa Darurat ialah “colonial war launch by the British Imperialism.””

Dalam serangan
ke atas pekan Kulai, Johor pada 2 Julai 1948, gerila PKM telah menggantungkan
beberapa helai poster bertulis “Down with British Imperialism” di dinding-dinding kedai
bagi memberitahu kepada umum apakah tujuan penentangan mereka.’ PKM berjanji
untuk tidak akan menjadikan Tanah Melayu sebuah republik bourgeouis tetapi sebuah
Republik Demokratik berdasarkan kehendak golongan proletariat lantas menghapuskan

segala cukai imperialis dan diganti dengan cukai yéng lebih munasabah. PKM berjanji

akan menjaga kebajikan rakyat, industri negara dan pendidikan. Oleh itu, komunis turut

! Noel Barber, The War of The Running Dogs: How Malaya Defeated the Communist Guerrilla, 1948-
1960, London: William Collins & Sons, 1971, hlm. 23.

? Gwee Hock Aun, The Emergency in Malaya, Pulau Pinang: Sinaran Brothers Ltd., 1966, him. 32.

* Chin Peng, My Side of History, Singapore, Media Masters Pte Ltd, 2003, him. 226.

menghormati kebebasan berpolitik dan kepercayaan beragama rakyat serta tidak akan
mengganggu mana-mana aliran Kuomintang (KMT) yang ada kecuali jika pergerakan
mereka ini dibantu oleh penjajah British.* Namun hakikatnya, pemimpin KMT dan
penyokongnya di Tanah Melayu merupakan sasaran kekejaman PKM. Sepanjang
pertengahan bulan Julai 1948 sahaja terdapat lima kes pembunuhan kejam penyokong
KMT oleh skuad pembunuh PKM. Daripada empat kes pembunuhan di Johor, salah-
seorang yang mati mempunyai pertalian saudara kepada seorang anggota KMT, tiga
anggota KMT pula dibunuh dalam serangan di Batu Arang, seorang dibunuh di Langkap,
Perak, seorang ‘kepala’ (ketua buruh) dibunuh di Sungai Lembing dan seorang guru
penyokong KMT di Kajang.’ Pada asasnya, propaganda PKM tidak banyak berbeza
dengan corak propanganda Komunis China. Sebagai contoh ialah penerbitan dokumen

bertajuk Strategic Problems of Malayan Revolutionary Warfare oleh Assault Press pada

1948 yang menyerupai penerbitan Mao Tze Tung bertajuk Strategic Problems of China’s

Revolutionary Warfare yang diterbitkan pada 1936.° Namun, propaganda PKM

diganggu-gugat oleh beberapa perkara seperti penubuhan Malayan/Malaysian Chinese
Association (MCA) pada 1949 yang tidak disenangi PKM kerana melihatnya sebagai
boneka penjajah bagi memenangi hati masyarakat Cina dan cuba mengatasi masalah yang
mereka hadapi sebagi kaum minoriti di Tanah Melayu. Pembentukan MCA sebagai parti
kaum Cina yang disokong oleh kerajaan British dilihat sebagai usaha para nasionalis Cina
meneruskan kesinambungan KMT bagi meadapatkan sokongan kaum Cina di Tanah

Melayu. Propaganda komunis menakut-nakutkan rakyat bahawa MCA tidak mampu

4 Victor Purcell, Malaya: Communist or Free?, London: The Institute of Pacific Relations, 1954, him. 136.
* Anthony Short, In Pursuit of Mountain Rats, The Communist Insurrection in Malaya, Singapore: Cultured
Lotus, 2000, him. 100.

® Purcell, Malaya: Communist or Free?, him. 140.

melindungi mereka khasnya kaum petani, penduduk setinggan dan buruh manakala wang
dan sokongan yang diberikan hanya memenuhkan kocek pemimpin-pemimpin MCA
sahaja. PKM telah memaparkan kebencian mereka kepada parti ini apabila pemimpin
kanannya Tan Cheng Lock nyaris-nyaris terbunuh dalam satu insiden letupan bom di
Ipoh, Perak pada 1952 yang dipercayai dilakukan oleh ejen-ejen PKM selain daripada
beberapa serangan ke atas anggota MCA yang lain. Manakala penggunaan kad
pengenalan oleh kerajaan ke atas penduduk Tanah Melayu yang berumur 12 tahun ke atas
dianggap oleh PKM sebagai satu bentuk ancaman dan telah melabelkannya sebagai ‘kad
mati’ kerana ia dianggap menyekat kebebasan rakyat.” Beberapa orang jurugambar dan
pegawai pendaftaran telah dibunuh, malah PKM turut merampas serta memusnahkan kad
pengenalan yang dimiliki oleh rakyat dalam serangan ke atas beberapa buah kampung
baru dan sekatan jalanraya ke atas kenderaan awam. Pastinya kejayaan besar propagand>
PKM menunjukkan kekuasaan mereka ialah apabila berjaya melancarkan pemberontakan
bersenjata pada 1948 dan pembunuhan ke atas Sir Henry Gumey pada 1951 dalam
perjalanan menuju ke Fraser Hill, Selangor. Menurut C.C. Too, tindakan ganas PKM
juga disebabkan mereka tidak mendapat sokongan penuh daripada masyarakat. Oleh itu,
mereka terpaksa mencetuskan satu penentangan bersenjata terbuka seperti menyerang
kedudukan pasukan keselamatan untuk meninggalkan kesan ke atas fikiran raky:
bahawa secara psikologi gerila PKM ada di mana-mana dan sanggup melakukan apa
sahaja.

Gerila PKM boleh dikatakan sebagai kelompok cerdik yang memberi penekanan
kepada pembacaan serta menjadikannya sebagai salah satu keperluan dalam penyubui:.:

ideologi perjuangan. Hal ini nyata melalui penemuan dokumen-dokumen, risalah-risalah

7 Gwee Hock Aun, The Emergency in Malaya, hlm. 45.

dan buku-buku berhubung ideologi komunisme di kem-kem mereka, pada tubuh gerila
yang menyerah diri atau yang ditembak mati. Sebahagian besar daripada bahan-bahan
bacaan ini dibawa masuk terus dari negara China. Ia ini diakui oleh bekas Sub-Inspektor
Mohd Salleh Yunos (R/F 26710) yang pernah berkhidmat selama 38 tahun di dalam
pasukan Pasukan Polis Hutan (1951-1989). Menurut beliau, dalam beberapa siri operasi
memburu gerila PKM semasa Darurat di sekitar kawasan Teluk Panglima Garang di
Kuala Selangor pada 1952, buku nota, diari dan lain-lain dokumen merupakan antara
bahan-bahan bertulis yang sering ditemui pada tubuh para gerila. Bukti menunjukkan
betapa gerila PKM menitik beratkan terhadap pembacaan ialah apabila pasukannya
menemui pelita khas yang dipakai untuk membaca yang dipakai di atas kepala pada
waktu malam. Ia ditemui semasa operasi penggelidahan sebuah pangkalan komunis di
sempadan Perak — Kelantan semasa era insurgensi 1970-an. Apa yang unik ialah cahaya
api yang terhasil ini terlindung daripada pandangan musuh (pasukan keselamatan) kerana
ia mengeluarkan cahaya yang terhad untuk menyuluh ruang yang sedang di baca pada
perenggan di dalam buku sahaja. Kedua, kebanyakan buku-buku dan risalah-risalah yang
ditemui dipercayai diterbitkan sendiri oleh para gerila di kem-kem mereka oleh unit

percetakan PKM atau disalin semula oleh para gerila.

Contoh lain boleh dirujuk terhadap tindakan pergerakan pelajar Universiti Malaya
yang pro-komunis pada 1970. Tindakan pertama yang dilakukan oleh para pelajar yang
pro-komunis untuk menyerapkan ideologi mereka di universiti berkenaan pada 1970 ialah
dengan menguasai jawatan Setiausaha Biro Penerbitan dalam Persatuan Bahasa Cina

Universiti Malava. Ini kerana melalui bahagian inilah mereka berupaya untuk menyuntik

ideologi komunis dan sikap anti-kerajaan melalui bahan-bahan bacaan yang akan
diterbitkan kepada para pelajar lain dan umum. Kehebatan ideologi, aliran perjuangan
PKM, operasi ketenteraan dan propaganda semasa Darurat turut dipaparkan dalam novel

The Grand Illusion karya Chin Kee Onn. Begitu juga melalui watak Xiulan dalam novel

berjudul Aku Ingin Hidup yang diterjemahkan daripada kisah sebenar (bahan asal

berbahasa Cina sebelum diterjemahkan ke Bahasa Inggeris berjudul From Communist

Youth League Into Assault Unit). Walaupun berlaku pada latar masa 1960-an hingga

tercetusnya Darurat Kedua, ia merupakan pengkisahan sebenar mengenai aktiviti PKM.
Penyuburan ideologi komunisme turut dilakukan menerusi persembahan-persembahan
drama, pentomin dan juga nyanyian lagu-lagu berunsur patriotik. Kaedah ini berjaya
menimbulkan perasaan bawah sedar (surealistik) di kalangan para penyokong komunisme
kerana dapat merasakan kehebatan perjuangan mereka mengalir dalam diri. Seorang SEP
dirujuk berkata:®

I used to like best to take part in singing the Communist songs. When a

group of us got up in front of our audience and sang some of them, I

always got very excited and knew that we would conquer all. Nobody else

had songs as fierce or as brave as teh Communist ones. After you had
heard them, how could you not believe that Communist would win?

4.2 Organisasi Massa Min Yuen

Secara amnya, organisasi PKM dibahagikan kepada dua struktur utama iaitu
Bahagian Politik dan Bahagian Ketenteraan. Elemen Bahagian Ketenteraan terdiri

daripada pasukan bersenjata Malayan National Liberation Army (MNLA) dikatakan

¥ Kumar Ramakrishna, Emergency Propaganda, The Winning of Malayan Hearts and Minds 1948 — 1958,
Surrey, Curzon Press, 2002, him. 37.




sebagai pelaku kepada tindakan-tindakan subversif PKM manakala elemen Bahagian
Politik bertanggungjawab terhadap hal-hal propaganda, kewangan dan anggota.
Bahagian Politik melalui Jawatankuasa Pusat Eksekutif Daerah juga bertanggungjawab
terhadap peranan organisasi massa yang dikenali sebagai Min Yuen. Min Yuen (atau
Minyun) adalah singkatan kepada Min Chong Yuen Tong yang bermaksud pergerakan
rakyat (people’s movement).’ la merupakan kumpulan massa kepada PKM terdiri
daripada pasukan tidak bersenjata yang bergerak di kalangan anggota masyarakat.
Menyentuh mengenai kepentingan peranan organisai massa, Mao berpendapat bahawa: '°

All correct leadership is neccessarily from the masses to the

masses. This meant take the ideas of the masses and concentrate

them and then go to the masses and propagate and explain these

ideas untull the masses embrace them as their own, hold fast to

them and translate them into action, and test the correctness of

these ideas in action.

Pergerakan Min Yuen dikawal oleh Jawatankuasa Pusat Eksekutif Daerah dan
juga di peringkat Jawatankuasa Cawangan yang merupakan teraju kepada cabang
politik PKM di peringkat masing-masing. Sebagai organisasi yang paling hampir
dengan masyarakat, Min Yuen bertanggungjawab membantu dalam aktiviti perisikan,
bantuan logistik, kewangan, merekrut kader baru, propaganda, kurier terbuka (orang
penghantar) dan juga sebagai anggota sabotaj atau skuad pembunuh dipanggil Kor
Pelindung (Protection Corp). Ejen-ejen mereka bergerak berasingan dari kumpulan
bersen,ata PKM tetapi memainkan peranan besar dalam membantu perjuangan

revolusi dan kebanyakan daripada ejen-ejen massa ini tinggal di bandar-bandar,

pekan atau kampung di mana urusan dijalankan secara sulit dan terkawal. Sebagai

’The Conduct of Anti-Terrorist Operations in Malaya, Kuala Lumpur: Director of Operations, Malaya
1958, him, 11.
"% Peter Zwick, National Communism, Boulder: Westview Press, 1983, hlm. 165.




ejen perisikan PKM, Min Yuen bertanggungjawab dalam mengumpul dan
menguruskan maklumat manakala sebagai propagandis ia menyebarkan propaganda
kepada rakyat.'' Kebolehan Min Yuen untuk bebas bergerak di dalam masyarakat
menjadikan ia amat licik dan berkesan dalam kempen perjuangan revolusionari
seperti ini. Menurut Datuk Seri Yuen Yuet Leng, bekas Ketua Cawangan Khas Polis
Grik/Lenggong antara 1953 hingga 1956, bahawa setiap cabang PKM daerah atau
negeri akan mempunyai organisasi massa Min Yuen di dalam Angkatan Kerja
Bersenjata (Armed Work Force) atau AWF yang bekerja di bawah Sel Pasukan Kerja
Bersenjata (Armed Work Cel) atau AWC."” Selain daripada menyebarkan bahan-
bahan bertulis, anggota-anggota Min Yuen turut menyebarkan propaganda secara
lembut (whispering campaign) bagi mendidik penduduk tempatan berhubung ideologi
komunis dan matlamat pejuangan PKM. Kebanyakan sasaran propaganda komunis
adalah para pekerja bawahan, buruh, mereka yang kurang berpendidikan dan anggota
masyarakat yang dipercayai tidak bersetuju dengan polisi-polisi pemerintahan serta
sistem ekonomi penjajah British.  Hakikat ini dikukuhkan apabila pasukan

keselamatan menemui sebuah dokumen PKM pada 1949 bertajuk The Present Day

Situation and Duties of the Malayan Communist Party. Dokumen ini menyatakan

bahawa kegagalan PKM untuk menembusi pengaruh di kalangan penduduk bandar
menyebabkan ia terpaksa menumpukan sokongan daripada masyarakat Cina luar
bandar yang kebanyakannya golongan kelas bawahan.'’ Atas sebab inilah pada

peringkat awal Darurat PKM begitu menaruh keyakinan bahawa manifesto

" Purcell, Malaya: Communist or Free?, him. 133.

" Yuen Yuet Leng, Operation Ginger, Kuala Lumpur: Vinpress, 1998, hlm. 87.

" Ramakrishna. Emergency Propaganda, The Winning of Malayan Hearts and Minds. 1948 — 1958. hlm.
29.




perjuangannya telah diterima oleh masyarakat kelas bawahan yang berkeupayaan
melumpuhkan ekonomi Tanah Melayu. Kepentingan Min Yuen memang dapat tidak
disangkal kerana ia bertindak umpama mata, telinga, tangan dan kaki kepada
pengganas komunis.'® Malah antara sebab kerajaan melancarkan Rancangan Briggs
adalah bagi menyekat operasi Min Yuen yang bergerak di kalangan para setinggan
Cina sama ada secara sukarela atau terpaksa. Melalui Min Yuen, kewujudan
setinggan-setinggan Cina memudahkan mereka menyebarkan propaganda,
menggunakan hasutan, desakan serta memperalatkan mereka demi kepentingan

parti.IS

Sebagai contoh, beberapa tindakan ganas pasukan keselamatan sewaktu
menjalankan operasi membersihkan perkampungan penduduk Cina dihebahkan lantas
mewujudkan perasaan benci terhadap kerajaan British.'® Walaupun beberapa insiden
seperti ini pernah berlaku tetapi ada yang diperbesar-besarkan seperti tindakan
pasukan keselamatan menggantung pemuda Cina yang disyaki sebagai gerila
manakala ada kaum wanita yang dirogol. Mereka menyifatkan tindakan ganas
anggota pasukan keselamatan lebih teruk daripada apa yang pernah dilakukan oleh
tentera Jepun semasa Perang Dunia Kedua dahulu. Ini kerana tentera Jepun tidak
sampai ke tahap membakar seluruh kampung, menangkap kaum wanita dan kanak-

kanak. Rasa takut yang ditimbulkan ini berjaya mencetuskan kebencian masyarakat

" Harry Miller, Jungle War in Malaya: The Campaign against Communism, 1948-60, Singapore: Arthur
Baker Ltd. Inc.. 1972 hlm. 57.

a Wong Siew Kuon, Masalah-masalah Setinggan Cina di Daerah Ulu Langat, Selangor pada masa Darurat
1948-60, Kuala Lumpur: Malayan Branch, Royal Asiatic Society (MBRAS), 1999, him. 14.

1 Richard Stubbs, Hearts and Minds in Guerrilla Warfare: The Malaya Emergency 1948-1960, New York:
Oxford University Press, 1989, him. 76.

Cina luar bandar terhadap kerajaan British serta pasukan keselamatan.'” Hal ini juga
disebabkan faktor persekitaran dan kehidupan pada masa itu kerana hubungan baik
antara Min Yuen dengan masyarakat Cina tempatan telah lama terjalin seawal 1930-
an lagi. Sebagai cabang gerila PKM yang paling hampir dengan penduduk tempatan,
Min Yuen mempergunakan isu ini bagi menyebarkan kebencian masyarakat Cina
terhadap kerajaan British dan mengalihkan sokongan kepada mereka. Peranan Min
Yuen pernah dipertontonkan dalam filem Bukit Kepong arahan Dato’ Jins
Shamsuddin terbitan Jins Shamsuddin Film Production pada 1982. Ia digambarkan
melalui watak Tat Sai iaitu seorang penduduk tempatan yang rapat dengan anggota
polis tetapi sebaliknya telah membawa seorang kenalan yang merupakan gerila PKM
ke balai polis berkenaan berpura-pura membuat laporan kehilangan anak sedangkan
kedatangan mereka sebenarmnya untuk meninjau kekuatan pihak polis beberapa jam

sebelum serangan dilakukan ke atas balai polis tersebut.

PKM turut menyebarkan pengaruh di kalangan masyarakat Orang Asli. Sebagai
masyarakat pendalaman yang tidak terdedah kepada dunia luar, masyarakat Orang
Asli amat mudah untuk mempercayai mana-mana pihak yang berbuat baik kepada
mereka. Penempatan masyarakat orang Asli yang tinggal jauh di dalam hutan
menyebabkan PKM menyedari kepentingan dan kelebihan mercka untuk membantu
perjuangan bersenjata. PKM dipercayai telahpun menjalin hubungan dengan
masyarakat Orang Asli sejak awal 1942 lagi ketika bergerak cergas di dalam hutan
memerangi tentera Jepun. Sehingga 1950 dipercayai terdapat 60,000 di Tanah Melayu

terdiri daripada 20 suku kaum Orang Asli di mana separuh daripada mereka

" Ibid.

mempunyai hubungan yang baik dengan PKM.'"® Tiga suku kaum utama ialah suku
Temiar, Jehai dan Senoi. PKM dipercayi telah membentuk sebuah sel kecil Min
Yuen yang dikenali sebagai ASAL pada 1948 khusus bagi mempengaruhi hati dan
jiwa orang-orang Asli agar menyokong mereka.'”  Sebuah dokumen PKM yang
ditemui di Tanjung Rambutan, Ipoh, Perak pada 1952 menyatakan singkatan nama
ASAL bermaksud “the aboriginal inhabitants of the country who live in the jungle in
a state of semi-civilisation with no written character, ignorant and superstitious.”
Kumpulan ASAL memikul tugas yang sama seperti Min Yuen dan dibantu oleh
orang-orang Asli yang menyokong PKM selain menjadi mata dan telinga bagi
memantau pergerakan pasukan keselamatan. Ia bergiat cergas di sekitar kawasan
sempadan Malaysia-Thailand dan kawasan Kuala Kangsar-Sungai Siput Utara serta
sempadan Perak— Kelantan yang juga dikenali sebagai ‘Bamboo Area’.*® Malah mulai
1950-an hingga 1962 pasukan keselamatan memberikan tumpuan operasi di sini
bertujuan menghapuskan gerila PKM dan menambat kembali sokongan Orang Asli
kepada kerajaan. Menurut Arahan Oktober 1951, semasa pelaksanaan pengunduran
para gerila ke dalam hutan, anggota ASAL boleh digunakan bagi membantu
mendirikan pangkalan dan membuka kawasan baru untuk berkebun sebagai
persediaan kepada setiap unit gerila agar mempunyai bekalan makanan sendiri.
ASAL juga berkesan pelindung dan pemberitahu awal terhadap kemungkinan adanya

pasukan keselamatan beroperasi di sekitar kawasan mereka.”! Menurut A. V.

'8 Dennis Holman, Noone of the Ulu, London: William Heineman Ltd, 1956, him. 148.
2 A. V. Navaratham, The Spear and the Kerambit: The Exploits of VAT 69. Malaysia’s Elite Fighting
Force, 1968-1989, Kuala Lumpur: Utusan Publications Sdn. Bhd., 2001, hlm. 65.

20 11

% Ibid., him. 66.

' Lim Cheng Leng, The Story of a Psy-Warrior: Tan Sri C.C. Too, Kuala Lumpur: Intepress Printers Sdn.
Bhd., 2000, him. 78.

Navaratnam, semasa kebangkitan Darurat Kedua 1969-1989 Min Yuen kemudiannya
telah dikenali sebagai Armed Work Force dan telah terus menjadi ancaman kepada

pasukan keselamatan dan memainkan fungsi yang sama bagi membantu perjuangan

PKM.?

4.3 Perantara Propaganda PKM

4.3.1 Akhbar
Aliran Komunisme juga amat menekankan peranan media massa. Lenin yang
merupakan pencipta semua sistem media komunis memutuskan bahawa akhbar komunis
bukan hanya sebagai salah satu gerakan revolusi tetapi juga sebagai rakan
penyempurnaannya. Menurut Lenin:*
Akhbar bukan hanya pembuat propaganda dan penghasut secara
kolektif tetapi juga pengajar secara kolektif. Dengan bantuan akhbar
dan melaluinya satu organisasi tetap yang berkaitan akan secara
sendirinya terbentuk, merangkumi tidak hanya aktiviti tempatan tetapi
juga tugas-tugas umum. Ia akan melatih ahli-ahli mengikuti hal-ehwal
politik secara terperinci, menghargai makna dan kesannya terhadap
berbagai-bagai strata pendidik dan mengimbangkan makna yang
berkesan untuk revolusi parti bagi mempengaruhi hal-hal tersebut
Tambah Lenin, pihak akhbar mempunyai dua peranan iaitu sebagai institusi
kerajaan dan media komunikasi.?* Semasa Darurat di Tanah Melayu, akhbar-akhbar yang

pro-kerajaan sememangnya menerbitkan berita-berita yang boleh memberikan kelebihan

moral kepada kerajaan dan sebaliknya berita-berita yang melemahkan moral PKM.

22 Beliau adalah bekas pegawai kanan polis berpangkat Senior Assistant Commissioner menjawat sebagai
Komander Briged Tenggara Pasukan Polis Hutan. Beliau juga merupakan pegawai pemerintah pertama
pasukan Komando 69 PPH dan terlibat secara aktif dalam memerangi gerila PKM semasa Darurat Kedua di
Semenanjung Malaysia dan Sabah serta Sarawak.

2 L. John Martin dan Anju Grovern, Sistem Media Massa: Satu Perbandingan, Bukhory Hj Ismail (terj.),
Kuala Lumpur: Dewan Bahasa dan Pustaka, 1997, him. 231.

* Ibid., hlm. 234.

Namun, semasa pemberontakan bersenjata, PKM tidak berpeluang menerbitkan
akhbarnya secara meluas atau mempunyai saluran akhbar sendiri bagi menyampaikan
dakyah atau mesej secara terbuka kepada rakyat. Namun akhbar dalaman terbitan unit
propaganda parti tetap memainkan peranan penting dalam menyuburkan ideologi di
kalangan anggota dan para penyokong PKM. Ini sesuai dengan konsep akhbar yang
dipegang oleh Parti Komunis China pada masa itu iaitu: 2
The role of newspaper as textbook is over-emphasized. It is always
used to transmit orders from the upper echelons to the lower
echelons. Newspaper serve as the party ears, eyes, throat and
tongue, they are the most powerful ideological weapon.
Bagaimanapun, akhbar yang diterbitkan oleh bahagian propaganda PKM
hanyalah untuk edaran dalaman dan tidak diedarkan secara terbuka atau meluas
berbanding akhbar-akhbar umum yang lain di negara ini pada masa itu. Namun,

penerbitan akhbar oleh PKM lebih bersifat menyuburkan motivasi dan pengaruh ideologi

perjuangan kepada para gerila dan penyokongnya. Contoh akhbar terbitannya bertajuk

Vanguard dan Humanity News. Humanity News misalnya telahpun diterbitkan secara
haram sebelum Perang Dunia Kedua dan menjadi saluran media PKM. Ia menerbitkan
berita dan ulasan semasa di Tanah Melayu, hal-ehwal politik serta perkembangan operasi
ketenteraan di Eropah dan China. Chin Peng pada Jun 1941 perah ditukarkan ke

bahagian propaganda PKM di Ipoh bagi memantau operasi akhbar Humanity News ini.

Sebuah lagi akhbar yang diterbitkan oleh PKM bertajuk Ming Sheng Pau (Voice of the

Pcople). la bagaimanapun telah diharamkan sebaik Darurat diisytiharkan.% Menurut

25 walter Klatt (ed.), The Chinese Model: A Political, Economic and Social Survey, Hong Kong: The
Institute of Modemn Asian Studies, Hong Kong University, 1965, him. 54.
26 Chin Peng, My Side of History, him. 221.

Anthony Short, sebelum Darurat meletus akhbar ini merupakan sumber media terbuka
PKM menyebarkan dakyah-dakyah anti-kerajaan dan menentang polisi kerajaan dan
merupakan antara akhbar berbahasa Cina yang paling banyak langganan di Tanah
Melayu ketika itu.”” Manakala sel PKM di Singapura pula menerbitkan akhbar Freedom
News di bawah pengawasan anggota kanan parti iaitu Eu Chooi Yip dan diedarkan secara

haram sebelum dilumpuhkan oleh polis pada 1951 28

4.3.2 Radio
Lenin dalam kenyataannya kepada Josef Stalin pernah berkata bahawa radio

adalah satu ciptaan yang sangat praktikal bagi kepentingan propaganda untuk menghasut
dan mendidik orang ramai dengan menyalurkan suara manusia pada jarak jauh.” Beliau
melihat radio sebagai alat sosial untuk mengawal masyarakat serta perantara terbaik
untuk berkomunikasi dengan rakyat. Menurut Lazersfeld radio memainkan peranan yang
begitu ketara kerana:*’

The last group of effects may be called the menopolitics effect of

radio. Such have attracted most public attention because of their

importance in the totalitarian countries. If a government monopolizes

the radio, then by mere repetition and by exclusion of conflicts points
of view it can determine the opinion of the population.

Semasa Darurat, PKM dipercayai tidak mempunyai stesen radio sendiri lantas

gagal menyampaikan maklumat-maklumat atau berita kepada rakyat serta lain-lain

2 Anthony Short, The Communist Insurrection in Malaya, 1948-60, London: Frederick Muller L., 1975,
him. 67.

2% Chin Peng, My Side of History, him. 279.

2 Asiah Sarji, Penyiaran dan Masyarakat, Kuala Lumpur: Dewan Bahasa & Pustaka, 1991, him. 31.

3% Marshall McLuhan, Understanding Media: The Extension of Man, New York: McGraw Hill, 1964, him.
297.

pasukan gerila yang beroperasi di tiap-tiap negeri. Mereka hanya bergantung kepada
rangkaian perhubungan radio wireless bagi tujuan menghubungi sebuah pasukan dengan
pasukan lain serta penyampaian maklumat terhad seperti dead letter box. Menjelang
tahun 1950 hampir kebanyakan unit-unit utama gerila PKM mempunyai radio mudah-alih
bagi menerima dan mendengar siaran yang dipancarkan dari stesen penyiaran Radio
Peking, Radio Moscow, BBC dan juga mendengar siaran Radio Malaya bagi sumber
maklumat tempatan.’’ Biasanya berita-berita penting terutama yang berkaitan dengan
komunisme akan dicatit, dicetak dan diedarkan semula dalam bentuk risalah bagi
disebarkan kepada orang-orang awam. Malah, penemuan set radio di kem-kem musuh
ini merupakan satu kejayaan yang cukup besar bagi pasukan keselamatan Tanah Melayu
kerana ia merupakan sebahagian unsur-unsur yang boleh membawa kepada penemuan

lebih banyak maklumat penting berhubung gerakan unit gerila berkenaan.*?

Setiausaha Agong PKM, Chin Peng sendiri percaya bahawa salah satu sebab
kegagalan propaganda PKM semasa Darurat adalah akibat ketiadaan satu saluran media
yang berkesan seperti radio bagi menyalurkan segala mesej supaya dapat diterima oleh
rakyat dengan meluas, mudah, berkesan dan menarik. Oleh itu pada 1966, beliau
memperolehi keizinan daripada Mao Tze Tong untuk mendirikan sebuah stesen radio
melalui bantuan Parti Komunis China. Stesen radio itu dikenali sebagai Radio Suara

Revolusi Malaya (SRM) dan dipancarkan dari wilayah Hengyang, China serta mula

beroperasi pada 15 November 1969.%  Stesen radio yang menggunakan lima transmiter
p £g

3' Chin Peng, My Side of History, him. 278.

32 The Conduct of Anti-Terrorist Operations in Malaya, Kuala Lumpur: Director of Operations, Malaya
1958, him. 10.

33 “Strategi dan Organisasi PKM,” Berita Tentera Darat Malaysia, Bil. 86/04/00, April 2000, him. 10.




berkuasa 35 hingga 50 kilowat ini diadakan khusus bagi menyiarkan propaganda PKM
dan lain-lain perkara berkenaan parti termasuk menyampaikan arahan kepada pasukan
gerila di sempadan Malaysia—Thailand.** Seorang Ahli Jawatankuasa Pusat PKM yang
bernama Ng Swee Oi dari Markas Rejimen ke-8 PKM di Thailand dilantik sebagai
pegawai penyelaras stesen radio ini.” Ia diguna untuk menyiarkan propaganda
menentang kerajaan Malaysia dan Singapura di samping menyalurkan panduan kepada
ahli-ahli PKM dan para penyokong di sekitar sempadan Malaysia-Thailand. Pada 1 Julai
1981 stesen ini kemudiannya dikenali sebagai Suara Demokrasi Malaya dan berpindah ke

Selatan Thailand sebelum ditutup pada 2 Disember 1989.%

4.3.3 Risalah

Risalah adalah sumber media dan propaganda PKM yang paling meluas
digunakan bagi menyebarkan dakyah atau menyampaikan idea perjuangan mereka
kepada rakyat Tanah Melayu. Risalah ini biasanya ditulis dalam empat bahasa iaitu
Melayu, Cina, Tamil dan Inggeris oleh para propagandis mereka dengan menggunakan
ayat yang mudah dan senang difahami serta ada yang disertakan dengan lakaran kartun
atau ilustrasi. Oleh kerana PKM tidak mempunyai banyak saluran media untuk
menyampaikan propagandanya, risalah didapati digunakan dengan meluas selain mudah
disebarkan kepada kelompok sasaran mereka. PKM di Johor misalnya menerbitkan
risalah berjudul Red Star. la meyiarkan berita tentang kejayaan operasi gerila PKM Jan

berita luar negara mengenai perkembangan komunisme di Soviet dan China selain

3 Lim Cheng Leng, The Story of a Psy-Warrior, him. 159.

35 Aloysius Chin, The Communist Party of Malaya: The Inside Story, Kuala Lumpur: Vinpress, 1994, him.
113.

36 The Fundamentals of Kesban, Kuala Lumpur: Malaysian Army Land Warfare, 1984, Chapter 4, hlm. 6.

menyeru rakyat Tanah Melayu menyokong perjuangan revolusi.”” Memetik sebuah

risalah PKM yang cuba menghasut rakyat supaya menentang penjajah British:**

Menghapuskan segala Anjing-anjing Buruan itu tersangat betul,
akan tetapi saudara-saudara kita mesti-lah mahu faham, kerana
Penjajah British sangat-sangat bijak-sana dan pandai; itu ini, ia
menghasut-hasut di antara bangsa-bangsa menjadikan pergadohan-
pergadohan, saperti tentara-tentara Kebebasan Tanah-air
melenyapkan Anjing-anjing Buruan dari-pada bangsa-bangsa
Melayu katanya: Orang-orang China hendak membunoh orang-
orang Melayu, orang-orang Melayu mesti mahu bersedia
membunoh-bunoh orang-orang China. Dengan jalan-jalan ini ia
dapat memechah-kan perpaduan di-antara China dan Melayu.

Sebagai contoh, Lenin Publishing Press pula telah menerbitkan sebuah risalah berjudul

Lines of Propaganda in Connection with the Expansion of the British Imperialism iaitu

risalah anti imperialis. Antara lain ia mengatakan bahawa:’

9

Imperealis British merupakan penjajah yang paling kejam di kalangan
lain-lain pihak imperealis. Ia telah membunuh ribuan rakyat Tanah
Melayu serta mengambil hak negara ini dengan cara paksaan dan
kekerasan. Hak tiap inci tanah air ini telah dirampas. Semua hasil bumi
seperti mineral, ladang-ladang getah, pemiagaan, industri, sistem
komunikasi, pemilikan ekonomi, pangkalan tentera laut dan sebagainya
diuruskan oleh mereka. Semua hal-ehwal politik, ekonomi, pentadbiran,
pertahanan negara, hubungan luar dan segalanya dikuasai oleh imperealis
ini. Nyawa dan hak rakyat Tanah Melayu sepenuhnya di bawah kuasa
imperealis British yang terang-terangan menghisap darah rakyat untuk
kepentingan mereka.

Selain daripada menyampaikan dakyah propaganda, PKM juga menggunakan

risalah bagi menyampaikan mesej berbentuk ugutan. Mesej ugutan ini bagi menyedarkan

rakyat bahawa inilah akibat jika mereka enggan bekerjasama dengan perjuangan revolusi.

7 Ramakrishna, Emereency Propaganda, The Winning of Malayan Hearts and Minds. 1948 — 1938, him.

41.

™ Captured Communist Document, Misc 16, Kuala Lumpur: Arkib Negara Malaysia.
3¢ . . .
3% Short, In Pursuit of Mountain Rats, hlm. 109.

106



Sebagai contoh dalam satu insiden pembunuhan ke atas orang awam yang dipercayai

tidak menyokong PKM, risalah ini bertajuk ‘Exterminated — a Traitor to the People’.*’

Fellow Countrymen! Open up your eyes and see! Open your ears and
hear! Tonight this Conductor Maniam has been shot dead with a gun of
the People. Everyone of you Brothers and Sisters! Think deeply for what
reason he has been shot dead. The Conductor Maniam was a Traitor. He
has approached on several occassions by the People’s Volunteers who
warned him and advised him, but he never ceased from deceiving the
people...Brethern! Remember! The fate of Conductor Maniam will befall
everyone who deceives the People and their Army by reporting to the
Imperalists! Those who were hangers-on of this Conductor Maniam
should improve their behaviour, otherwise they cn be sure thet they too
will one day be shot dead.

4.3.4 Propagandis PKM

Pendekatan propaganda yang ditekankan oleh PKM adalah bertepatan sepertimana

yang dinyatakan oleh Mao Tze Tung dalam Communist Insurgent Handbook bahawa

perkara paling penting dalam perjuangan ialah untuk memenangi minda seseorang
(bermaksud psikologi). Ini merupakan keutamaan terpenting berbanding kejayaan
ketenteraan.!' Oleh itu, sejak awal lagi propaganda komunis menggambarkan bahawa
Darurat sebenarnya berpunca daripada provokasi penjajah British dan oleh yang
demikian rakyat mesti bangkit mempertahankan diri daripada tindakan ganas penjajah.*
Semua arahan propaganda PKM diterima terus daripada Biro Pusat yang berhubung rapat
dengan Jawatankuasa Eksekutif Pusat PKM. Daripada sini, segala bahan-bahan
propaganda akan disalurkan mengikut organisasi sama ada negeri, daerah atau unit kecil.

Setiap negeri atau pasukan akan mempunyai unit propaganda masing-masing dengan

* Ramakrishna, Emergency Propaganda. The Winning of Malayan Hearts and Minds 1948 — 1958, him.
46.

*' Khoo Kay Kim dan Adnan Hj Nawang, Darurat 1948-1960, Kuala Lumpur: Muzium Angkatan Tentera,
1984, him. 87.

*2 purcell, Malaya: Communist or Free?, hlm. 131.

kelengkapan asas untuk mencetak. la bertanggungjawab menghasilkan risalah, akhbar
dan buku sebagai bahan bacaan untuk para kader dan rakyat. Terdapat pegawai politik
atau propagandis di setiap peringkat organisasi termasuk setiap seksyen tempur. Beliau
bertanggungjawab memberikan ceramah atau kelas bimbingan ideologi kepada setiap
anggota, mengadakan peperiksaan bagi subjek politik dan menjalankan tugas-tugas
menyuntik ideologi komunis. PKM menitik-beratkan soal pendidikan dan pengembangan
ilmu atau indoktrinasi, oleh itu mereka banyak menerbitkan risalah-risalah dan lain-lain
bahan bacaan. Seumpamanya akhbar terbitan PKM iaitu Vanguard merupakan saluran
asas kepada penyebaran propaganda.43 Malah, pasukan keselamatan seringkali menemui
banyak bahan-bahan bacaan atau kertas bercetak dalam serangan ke atas kem-kem PKM.
Ini menunjukkan bahawa PKM menjadikan bahan bacaan sebagai perantara utama untuk
menyemai ideologi komunisme dan amat menitik beratkan soal indoktrinasi kader-

kadernya.

Sepertimana kerajaan Tanah Melayu, PKM turut bergantung kepada propagandisnya
dalam usaha menyalurkan propaganda serta melakukan tugas-tugas anti-propaganda atau
counter-propaganda. Mekanisme propaganda PKM pada awalnya bergantung kepada
Lau Lee@ Lo Kay selaku Ketua Biro Propaganda Pusat PKM.* Semasa Perang Dunia
Kedua, beliau menjawat sebagai Pengetua Propaganda di Military and Political
University of Malaya Communist Party di Langkap, Peruk selain bertindak menyunting

akhbar terbitan PKM iaitu Humanity News.*® Seterusnya beliau juga bertanggungjawab

43 .

* Ibid., hlm. 132.

# Anak kelahiran negeri China ini merupakan penganut agama Kristian dan mula terlibat dengan PKM
pada 1933.

*5 Miller, Jungle War in Malaya, him. 53.

membentuk Markas Propaganda di Pahang Tengah di mana para propagandis terdiri
daripada bekas guru, bekas pelajar dan bekas wartawan. Beliau juga dilantik mengetuai
Jawatankuasa Pendidikan Parti. Kerajaan British telah melabelkan Lau Lee sebagai
seorang yang berpengetahuan tinggi kerana berjaya memanipulasi situasi semasa dunia
dan situasi setempat dengan bijak bagi kegunaan propaganda PKM. Antara tahun 1946
hingga 1948, PKM giat menyebarkan pendidikan politik dan penyampaian ideolgi
komunisme terhadap kelompok sasaran iaitu masyarakat Cina di bandar dan luar bandar
melalui para propagandisnya. Melalui kehebatan berpidato dan keyakinan
menyampaikan idea merupakan kekuatan mereka menarik sokongan orang-orang Cina
yang disasarkan. Menurut seorang bekas gerila PKM:*

I got very excited at the meetings. They would put on plays, give lecturers and

there was a lot of singing and shouting, and I would lose track of the time. The

speaker would get very excited — the words poured out of his mouth — and its

was wonderful to watch. He would ask us if we wanted to suffer for the

capitalist and we would shout “No!” Then he would ask if we were ready to

suffer for the revolution and we would all say “Yes!” When I went home from

the meetings, I used to think that Communist Party was an extremely powerful

thing.

Seorang lagi tokoh propagandis PKM yang berkaliber ialah Osman Cina.” Beliau
berbangsa Cina tetapi telah dibesarkan oleh sebuah keluarga Melayu serta beragama
Islam dan mendapat pendidikan hingga peringkat Senior Cambridge di Victoria School,
Singapura. Latar-belakang bangsa ini menyebabkan beliau mudah bergaul dengan lain-

lain anggota PKM berbangsa Cina dan Melayu. Osman Cina dikatakan

bertanggungjawab membentuk Malaya Branch of the Communist and Press Section dan

4 Ramakrishna, Emergency Propaganda, The Winning of Malayan Hearts and Minds 1948 — 1958, him.
41.

47 Cheah Boon Kheng, The Masked Comrades: A Study of the Communist United Front in Malaya, 1945-
1948, Singapore: Times Book Intemnational, 1979, him. 120.

109



menjawat Ketua Propaganda Rejimen ke 10. Malah Noel Barber telah merujuk Osman
Cina sebagai “MCP key propaganda expert” dan salah seorang propagandis yang bijak
pernah terdapat di Asia Tenggara dewasa itu.*® Penyerahan diri beliau kepada pasukan
keselamatan pada Disember 1954 sebenamya memberi pukulan hebat kepada cabang
propaganda PKM kerana beliau turut membawa bersama rakannya Hor Leung yang juga
merupakan ahli Jawatankuasa PKM Pahang berserta 18 anggota biasa yang lain.*’
Sebelum itu pula, PKM telah kehilangan seorang lagi propagandis berpendidikan
Inggeris iaitu Peng Cheng atau nama sebenarnya William Kwok yang terbunuh dalam
satu serang hendap di Pahang pada Oktober 1953°  Kematian beliau merupakan
kejayaan besar pasukan keselamatan Tanah Melayu tetapi kehilangan teruk kepada PKM.
Ini kerana Peng Cheng merupakan propagandis PKM yang menjurus kepada penyediaan
bahan-bahan propaganda bertaraf tinggi terutama dalam penulisan berbahasa Inggeris.
Malah kematian beliau menyebabkan PKM begitu kekurangan individu intelek lantas
melemahkan lagi usaha-usaha PKM menghasilkan bahan propaganda yang benar-benar
berkesan dan berkualiti.”' Ketiadaan pakar-pakar propagandis seperti inilah menyebabkan

pihak kerajaan British berjaya menghidu kelemahan dalam perjuangan PKM.

4.3 Pelajar Sasaran Propaganda

Kumpulan sasaran propaganda komunis pada era selepas 1949 pula adalah

golongan pelajar kerana PKM telah mecagambil kesempatan dari ketiadaan Kuomintang

48 Noel Barber, The War of the Running Dogs: How Malaya Defeated the Communist Guerrilla, 1948-
1960, London: William Collins & Sons Ltd., 1971, him. 250.

4> Apa yang unik, Osman Cina kemudianya menyerah dini kepada pasukan keselamatan setelah terpengaruh
dengan risalah propaganda kerajaan.

50 Cheah Boon Kheng. The Masked Comrades, him. 125.

*! Ibid., him. 126.

untuk menyuntik ideologi komunisnya. Tambahan pula golongan muda ini sedang giat
mengikuti perkembangan pembentukan negara komunis China khususnya yang berkait-
rapat dengan sumbangan golongan muda di republik itu sendiri. Malah, pengaruh
komunisme kepada para pelajar Cina telahpun berkembang seawal dengan kedatangan
ideologi ini ke Tanah Melayu pada pertengahan 1920-an>? yang dibawa oleh kalangan
para guru-guru Cina. Sebelum Perang Dunia Kedua, sistem pendidikan Cina di Tanah
Melayu mengikut acuan sistem pendidikan Cina dari negara China. Walaupun kerajaan
British menapis kandungan buku-buku pendidikan di sekolah Cina, tetapi para guru yang
berasal dari Tanah Besar China ini telah terdidik dengan ideologi komunisme dan mampu
menyampaikannya dengan baik.”> Guru-guru sememangnya mampu memainkan
pengaruh yang besar terhadap pemikiran para pelajar terutamaanya anak-anak muda.
Sebagai individu yang paling dekat dengan pelajar selepas ibu bapa, guru secara
psikologinya mudah untuk menerima perkara-perkara yang menarik hati mereka apatah
lagi jika ia disampaikan berulang-ulang kali. Keadaan ini dipaparkan dalam filem
Inggeris berjudul All Quiet on The Western mengenai Perang Dunia Pertama. Satu
adegan menunjukkan bagaimana seorang guru telah menaikkan patriotisme para
pelajarnya menyuntik kata-kata semangat “glory for the Fatherland’ sehingga mereka

terpengaruh memasuki tentera Jerman dan berjuang di medan pcrang.5 4

52 Chin Peng, The Communist Party of Malava: The Inside Story, him. 21.

** Ibid., hlm. 35.

54 Filem ini diterbitkan pada oleh syarikat Universal Pictures pada tahun 1930 diarah oleh Lewis Milestone
berdasarkan novel anti-perang tulisan Erich Marnia Remarque yang pernah menjadi tentera Jerman. la
mengisahkan sckumpulan remaja Jerman yang bangkit menyahut seruan tanahair menjadi tentera terbabit
dalam Perang Dunia Pertama. Bagaimanapun medan peperangan yang kejam tidak sepertimana yang
mereka gambarkan dan atas sebab itulah filem ini telah berjaya menerima empat anugerah oskar termasuk
anugerah filem terbaik.

Pada 1954, pasukan keselamatan di Johor pada 1954 dalam satu serang hendap
berjaya membunuh salah-seorang ahli jawatankuasa PKM Johor Selatan tetapi apa yang
menarik ialah penemuan dokumen tentang penglibatan PKM dalam pertubuhan pelajar
Cina di Pontian, Johor. Kandungannya merupakan satu arahan yang dikeluarkan oleh
Jawatankuasa Daerah Gelang Patah-Pontian pada Julai 1954 yang menyebut bahawa
parti cawangan daerah itu dianggotai oleh para pelajar yang berpotensi tinggi dan harus
menumpukan perhatian kepada aktiviti politik di kalangan pelajar.55 Satu pelan bertindak
telah dirangka pada pertengahan 1954 bagi menyuntik propaganda kelabu ke dalam
organisasi massa pelajar dengan mengadakan aktiviti seperti berkemah, majlis keraian,
pertandingan debat dan penulisan esei. Antara persatuan pelajar daerah itu yang diresapi
ideologi komunis ialah Pasukan Bola Keranjang Sin Sang yang dibentuk oleh ketua sel
PKM dengan 30 anggota. Selain itu, beberapa persatuan pelajar yang lain seperti
persatuan Sekolah Pei Chun dan Sekolah Chi Chih yang ditubuhkan oleh pengetua
sekolah-sekolah tersebut yang juga merupakan Ahli Jawatankuasa Cawangan PKM
berjaya diresapi oleh ideologi komunis. Bagi maksud suntikan ideologi, beberapa kelas
tambahan bagi pelajar miskin mula dianjurkan oleh pelajar Sekolah Pei Chun yang turut
disertai oleh beberapa anggota PKM.%¢ Selain itu, pihak Cawangan Khas (Special Branch
atau SB), Polis DiRaja Malaysia (PDRM) juga percaya bahawa ada di kalangan para
pendidik Cina di Tanah Melayu yang telah memberi penekanan kepada sistem Hsueh

Hsih.®? 1a merupakan format politik kepada aliran politik sekolah atau kumpulan

55 Anthony Short. The Communist Insurrection in Malaya, 1948-1960, London: Frederick Muller, 1975,
hlm. 432.

* Ibid., him. 433.

57 “Bagaimana indah untuk belajar dan mempraktikannya” — ungkapan tersirat ahli falsafah China
tradisional yang menggambarkan semangat dan usaha dalam menuntut ilmu yang merupakan satu
penekanan utama dalam budaya masyarakat China.

perbincangan (study group) di kalangan pelajar sebagai sebahagian daripada pergerakan
perubahan di negara China sekitar abad ke-19 yang menggabungkan teknik belajar ala
pe:lajar-tentera.58 SB percaya bahawa walaupun aliran ini telah dibawa masuk ke Tanah
Melayu seawal 1938 tetapi ia hanya berjaya dikesan di Singapura pada 1956. Kerajaan
Tanah Melayu telah mengambil langkah bagi menangani aliran masuk ideologi komunis
di kalangan pelajar sama ada oleh pelajar sendiri atau guru dengan memperkenalkan
Jawatankuasa Pengurusan Sekolah di setiap sekolah aliran Cina. Jawatankuasa ini telah
diminta bekerjasama dengan polis dan memberitahu sebarang bentuk aktiviti yang
berunsur propaganda komunis di sekolah bagi membolehkan polis mengambil tindakan
selanjutnya. Pada Ogos 1955, 12 orang pelajar dari Sekolah Tinggi Chung Ling, Pulau
Pinang telah ditahan atas kesalahan memiliki bahan penulisan berunsur propaganda
komunis.”’ Kes yang sama juga berlaku di Johor Baharu terhadap lima orang pelajar
selepas pihak Jawatankuasa Pengurusan Sekolah melaporkan perkara ini kepada pihak
polis. Konsep Huseh Hsih terus berlanjutan semasa era Darurat Kedua sepertimana yang
dinyakatakan oleh Tan Sri Ghazalie Shafie, Menteri Hal Ehwal Dalam Negeri pada Jun
1977 mengenai kejayaan pasukan keselamatan menumpaskan gerakan bawah tanah
komunis dalam Operasi Planet. Serbuan ke atas ladang ternakan ayam Seng Huat di
Puchong, Selangor yang diusahakan oleh cabang PKM iaitu Malaya Liberation League

(MLL). Ladang ini juga menjadi tempat mereka menyembunyikan para pelarian komunis

% Mao Tze Tung memperkenalkan aliran ini kepada Parti Komunis China pada 1938.
% Seorang dijatuhi hukuman denda $300 atau sebulan penjara, lima dibebaskan dan dibuang dacrah di atas
Akta Darurat dan selebihnya dibebaskan.

dari Singapura serta tempat menjalankan  aktiviti Hsueh Hsih di kalangan anggota

MLL.%

Usaha PKM untuk mempengaruhi golongan pelajar terutamanya di sekolah atau
institusi yang menggunakan Bahasa Cina sebagai bahasa pengantar tetap diteruskan
semasa era Darurat Kedua antara 1969 hingga 1989. Penglibatan para pelajar dalam
gerakan subversif PKM ini sejajar dengan arahan Jawatankuasa Pusat PKM yang
dikeluarkan pada Jun 1969 iaitu yang berbunyi:*'

The thought of the young students is being gradually revolutionised.

Intensity works in the middle schools and universities of various races

..help them to accept the revolutionary truth and to join forces with the

workers and peasants, bring them in line with the fulfilment of the

revolution and to participate in the struggle against the enemy and embark

on the road of revolution under the leadership of the Communist Party.

Ini berlaku pada pertengahan 1970 apabila sekumpulan penuntut yang pro-PKM
di Universiti Malaya yang menggelarkan diri sebagai The Young Socialists telah
menyelusup masuk serta menyebarkan ideologi komunisme ke dalam Persatuan Bahasa
Cina di universiti berkenaan.’ Melalui kejayaan menjawat jawatan sebagai Setiausaha
Penerbitan persatuan berkenaan, secara perlahan-lahan mereka berjaya menguasai
keseluruhan persatuan ini. Menjelang 1971, mereka telah menerbitkan beberapa akhbar,
majalah (untuk edaran dalaman dan jualan terbuka), mengadakan aktiviti sosial dan

kebudayaan yang menjurus ke arah penyuburan idea-idea revolusi dan komunisme.

Bagaimanapun, aktiviti mereka berjaya dilumpuhkan oleh kerajaan tidak lama kemudian

60 K ementerian Penerangan, Pendedahan Subversif, Kuala Lumpur: Percetakan Nan Yang Muda Sdn. Bhd.,
1977, him. 9.

ol K ementerian Hal Ehwal Dalam Negern, Communist Party of Malaya Activities within the University of
MTalaya Chinese Language Society, Kuala Lumpur: Percetakan Negara Malaysia, 1974, him. 2.

%2 [bid., him. 3.

melalui penangkapan beberapa orang pelajar serta ribuan bahan-bahan bercetak berunsur

propaganda komunis.

4.5 Propaganda Terhadap Sokongan Orang Melayu Dalam PKM

Sepertimana kerajaan British meraih sokongan orang Melayu dan orang Cina
melalui pembesaran pasukan keselamatan, cara yang sama juga telah dilakukan oleh
PKM bagi meraih sokongan orang Melayu. Secara amnya PKM membahagikan
masyarakat Melayu kepada dua golongan jaitu kaum tua yang terdiri daripada golongan
tani, para imam, guru-guru agama dan rakyat biasa. Manakala kaum muda pula terdiri
daripada golongan pertengahan atau intelek dan ahli-ahli perniagaan kerana golongan ini
tidak begitu setia kepada raja-raja Melayu dan tidak kuat pegangan agamanya."3 Sebelum
Darurat tercetus, kebanyakan orang-orang Melayu yang berfahaman kiri berjuang
menentang penjajah melalui Parti Kebangsaan Melayu Malaya (PKMM) yang condong
seperti perjuangan kebangsaan seperti di Indonesia. Kerajaan British kemudian bertindak
menangkap sebahagian besar nasionalis Melayu ini yang dianggap radikal menyebabkan
beberapa orang pemimpin PKMM seperti Musa Ahmad (Ketua Biro Kaum Tani),
Abdullah CD (Ketua Perburuhan) dan Kamarulzaman Teh (Ketua Angkatan Pemuda
Insaf - API) melarikan ke dalam hutan dan menyertai penentangan bersenjata bersama

PKM.* Kekurangan kaum Melayu menyebabkan Jawatankuasa Pusat PKM memikirkan

63 Tentera Darat Menentang Insurgensi Komunis, 1969-1989, Kuala Lumpur: Markas Tentera Darat
Malaysia, 2001, hlm. 19.

4 Chin Peng mengambil peluang ini lantas melantik tiga orang sebagai pemimpin komunis Melayu 1aitu
Abdullah CD, Rashid Maidin dan Musa Ahmad lantas mempengaruhi orang-orang Mclayu untuk menyertai
PKM. Musa Ahmad kemudian dilantik sebagai Pengerusi PKM pada 1955 sehingga menyerah diri kepada
kerajaan Malaysia pada 1980.




keperluan bagi mewujudkan sebuah rejimen khas untuk kaum Melayu lantas membentuk
Rejimen ke-10 di Temerloh, Pahang pada 24 Mei 1949.°° Malah nama pasukan ini
diambil bersempena dengan kalendar Islam iaitu 10 Zulhijjah merupakan hari raya
korban, dengan perkataan 10 itu dipilih sebagai simbol pengorbanan bagi menaikkan
semangat kaum Melayu dan Islam menyertai rejimen tersebut. Rejimen ke-10
mempunyai lebih kurang 400 anggota dan telah menuntut supaya dibenarkan memakai
pakaian seragam hijau bersongkok sebagai lambang keMelayuan dan agama Islam tetapi
ditolak Jawatankuasa Pusat PKM.% Rejimen ini mempunyai golongan cerdik pandai
dalam bidang penulisan dan hasil karya yang berbentuk propaganda disebarkan kepada

para penyokong menerusi risalah-risalah seperti Zaman Rakyat, Seruan Keadilan dan

Suloh Rakyat yang ditujukan kepada penduduk tempatan dan mereka juga dikenali
sebagai Central Department of Malay Works. Contohnya, Rashid Maidin mendapat
pendidikan Inggeris dari English Private School di Tapah, bersifat berfikiran tajam dan
peka kepada perkembangan hal ehwal semasa. Manakala Abdullah CD mendapat
pendidikan Inggeris di Anderson School, Ipoh. PKM hampir berjaya mengukuhkan
pengaruhnya di kalangan orang-orang Melayu apabila seorang pemimpin sayap Kiri
wanita daripada AWAS (Angkatan Wanita Sedar) menyertai pemberontakan bersenjata
iaitu Shamsiah Fakih yang kemudiannya dilantik sebagai Ketua Satu Angkatan Wanita
PKM.%" Apa yang menarik adalah hakikat bahawa Shamsiah merupakan lulusan sekolah

agama dan amat membenci penjajah British, kriteria yang amat diperlukan oleh PKM

% Malah Chin Peng telah meminta tiga orang pemimpin komunis Melayu iaitu Abdullah CD, Rashid
Maidin dan Musa Ahmad supaya mempengaruhi orang-orang Melayu menyertai PKM. Jawatankuasa
Tertinggi PKM juga mengambil keputusan jangan menggunakan kekerasan terhadap orang Melayu kecuali
terpaksa dan komunis adalah rakan mereka menentang British untuk mencapai kemerdekaan, rujuk Wahba,
Detik Sejarah Rundingan Baling, him 42.

% Tentera Darat Menentang Insurgensi Komunis 1969-1989, him. 21.

¢7 “Shamsiah Fakih pulang setelah 46 tahun di China,” Utusan Malaysia, Julai 1994.

kerana suara wanita Melayu terpelajar sepertinya dan berpendidikan agama boleh
memainkan peranan besar dalam mempengaruhi orang-orang Melayu menyokong
PKM.®® Perjuangan PKM turut menarik perhatian guru agama yang disegani di Muar dan
Batu Pahat, Johor bernama Mat Indera @ Ahmad bin Indera.®’ Beliau yang
menganggotai PKMM dipercayai terpengaruh dengan corak perjuangan kemerdekaan
Indonesia menentang penjajah Belanda. Sementara di Jerantut, Pahang, PKM berjaya
menerima sokongan daripada tokoh tempatan bernama Wan Ali yang mempunyai
pengaruh kuat di kalangan orang-orang Melayu di sana.’’ Latar-belakang orang-orang
Melayu di kawasan pendalaman Pahang seperti Semantan, Temerloh dan Jerantut yang
anti-penjajah British sejak zaman Dato’ Bahaman lagi memberi alasan kuat untuk PKM
melebarkan pengaruh kepada orang-orang Melayu di sana. Malangnya, faktor agama dan
budaya menjadi sebab mengapa PKM sukar mendapatkan sokongan daripada orang-
orang Melayu. Orang-orang Melayu yang berpegang kuat kepada ajaran agama Islam
sukar dipengaruhi oleh PKM kerana diberitahu yang komunis tidak percaya kepada tuhan
selain organisasi itu dikuasai sepenuhnya oleh kaum Cina yang mempunyai budaya hidup
berbeza dengan orang Melayu (seperti soal pemakanan). PKM sedar bahawa penglibatan

dan pengaruh orang-orang Melayu amat penting bagi memenangi Darurat. Ini telah

68 Shamsiah menuntut di Sekolah Agama Padang Panjang, Sumatera dan Masjid Tinggi, Bagan Serai
sebelum menubuhkan AWAS; rujuk draf temubual A. Rauf Kadir dengan Shamsiah Fakih pada 1994.

% Mat Indera merupakan ketua komunis yang berpengaruh dan mendominasi kawasan sckitar Lenga,
Pagoh, Jorak dan Bukit Kepong; kesemuanya merupakan kawasan perkampungan orang-orang Melayu
yang terletak di bahagian barat daerah Muar. Ini kerana sebagai tokoh agama. behau turut beliau turut
memberikan ceramah agama dari satu kampung ke kampung di sekitar Muar dan dalam masa yang sama
menyebarkan pengaruh agar menyokong perjuangan PKM melawan penjajah British. Malah, beliau turut
dijemput oleh penduduk di beberapa buah kampung untuk datang menyampaikan ceramah

70" A Samad ldris, Tan Sri Datuk, Askar Melayu 50 Tahun. Kuala Lumpur: Pustaka Budiman Sdn. Bhd,
1983, him. 266

dinyatakan oleh Lau Lee, yang merupakan Ahli Jawatankuasa Pusat PKM dalam

laporannya pada 1952 iaitu:”"

Kita sedang melawan agama Islam dan pendekatan anti-Islam
menyebabkan kemarahan orang-orang Melayu. Kita tidak mampu
memberikan gambaran menarik kepada orang Melayu bahawa komunis
bersifat altruistic, pemurah dan hampir sama dengan landasan Islam.
Masanya belum tiba untuk menyebarkan ideologi ini kepada mereka. Kita
mesti mempengaruhi mereka dengan cara lembut tetapi menebalkan
semangat nasionalis mereka agar pada satu masa nanti mereka benar-benar
bencikan Inggeris dan mengangkat senjata menuntut kemerdekaan. Kita
terpaksa menerima fakta bahawa tanpa organisasi dan penyatuan orang-
orang Melayu mungkin adalah mustahil untuk memenangi perjuangan
kita.

' Miller, Jungle War in Malaya, hlm. 119.

